                                    ՏԵՂԵԿԱՆՔ-ՀԻՄՆԱՎՈՐՈՒՄ
ՀՀ կառավարության 2005թ. սեպտեմբերի 8-ի  N 1616-Ն  <<Հիդրոերկրաբանական մոնիտորինգի կենտրոն   պետական ոչ առևտրային կազմակերպություն ստեղծելու մասին>> որոշման մեջ լրացումներ կատարելու մասին
Սույն որոշման ընդունումը բխում է ՀՀ կառավարության 2011թ-ի մայիսի 12-ին ընդունած <<ՀՀ կառավարության 2003թ-ի մարտի 7-ի N 218-Ն որոշման մեջ լրացումներ կատարելու մասին>> N 677-Ն որոշմամբ ընդունված դրույթների կատարման անհրաժեշտությունից, ինչպես նաև պայմանավորված է ստորերկրյա ջրային ռեսուրսներն աղտոտումից ու սպառումից զերծ պահելու, հիդրոերկրաբանական ռեժիմային մշտադիտարկումների  արդյունքները  ջրային  ռեսուրսների կառավարման մեջ առավել արդյունավետ կիրառելու անհրաժեշտությամբ, ինչը կիրականացվի ՀՀ բնապահպանության նախարարության <<Հիդրոերկրաբանական մոնիտորինգի կենտրոն>> պետական ոչ առևտրային կազմակերպության կողմից, նրան նոր ձեռնարկատիրական գործունեության տեսակներ տրամադրելու միջոցով:

       <<Հայաստանի Հանրապետության կառավարության 2005 թվականի սեպտեմբերի 8-ի  N 1616-Ն <<Հիդրոերկրաբանական մոնիտորինգի կենտրոն  պետական ոչ առևտրային կազմակերպություն ստեղծելու մասին>> որոշման մեջ լրացումներ կատարելու մասին>> Հայաստանի Հանրապետության կառավարության որոշման նախագծում ներառված նոր ձեռնարկատիրական գործունեության տեսակները համապատասխանում են ՀՀ էկոնոմիկայի նախարարի 2009 թվականի հունիսի 3-ի թիվ 372-Ն հրամանի 1-ին կետով հաստատված ՀՀ տնտեսական գործունեության տեսակների դասակարգչին:

 Այսպես. 
- ստորերկրյա ջրերի հանքավայրերի լոկալ  կամ փոքր տեղամասերում  սահմանափակ  տեխնածին գործոնների ազդեցության տակ ձևավորվող ստորերկրյա ջրերի ռեժիմի  հատուկ դիտողական ցանցի  դիտակետերում  ջրերի քանակի և որակի ուսումնասիրությունների իրականացում.

- ջրային   ռեսուրսներից     ջրօգտագործողին      հատկացվող      ջրառի սահմանային մեծությունների  և կեղտաջրերում    պարունակվող վնասակար նյութերի թույլատրելի սահմանային արտահոսքի (ԹՍԱ) հաշվարկում: Ջրառի և ԹՍԱ հաշվարկների իրականացում. 

ձեռնարկատիրական գործունեության տեսակները համապատասխանում են վերոհիշյալ հրամանի հավելվածի 72.19  կոդին,

        - պետական ջրային կադաստրի ստորերկրյա ջրերի տեղեկատվության  լիարժեքությանը, դրանց  կառավարմանը և պահպանմանը  նպաստելու նպատակով ստորերկրյա ջրաղբյուրների (հորատանցքեր, բնաղբյուրներ և այլն) անձնագրերի կազմում և տրամադրում.
ձեռնարկատիրական գործունեության այս տեսակը համապատասխանում է վերոհիշյալ հրամանի հավելվածի 63.99.0  կոդին,
- ստորերկրյա ջրերի շահագործվող հորատանցքերի մաքրման, կոնսերվացման և լիկվիդացման, նոր հորատանցքերի հորատման, հորատանցքերի և բնաղբյուրների գույքագրման, ինչպես նաև դրանց շահագործական պաշարների գնահատման կամ վերագնահատման նախագծա-նախահաշվային փաստաթղթերի կազմում և աշխատանքների կատարում.
ձեռնարկատիրական գործունեության այս տեսակը համապատասխանում է վերոհիշյալ հրամանի հավելվածի 72.19.1  կոդին,

- սանիտարական խիստ պահպանման գոտիների նախագծման համար հիդրոերկրաբանական տեղեկատվությունների (խորհրդատվությունների) կազմում և տրամադրում. իրականացուձեռնարկատիրական գործունեության այս տեսակը համապատասխանում է վերոհիշյալ հրամանի հավելվածի 71.12.9  կոդին: 
      1. Ի կատարումն ՀՀ կառավարության  2002 թ. փետրվարի 2-ի <<Ստորերկրյա ջրերի  շահագործական պաշարների  կանխատեսումային  ռեսուրսների  դասակարգումը հաստատելու մասին>> N 94 և 2005թ.  հուլիսի 14-ի  վերոհիշյալ որոշման մեջ փոփոխություններ և լրացումներ կատարելու մասին N1056-Ն որոշումների  ստորերկրյա ջրերի հատուկ դիտողական  ցանցը նախատեսված է հիդրոերկրաբանական  շրջանի կամ ստորերկրյա ջրերի հանքավայրի լոկալ կամ փոքր տեղամասերում սահմանափակ տեխնածին գործոնների ազդեցության տակ ձևավորվող ստորերկրյա ջրերի ռեժիմի ուսումնասիրությունների համար: Այս գործոնների ազդեցության տակ կատարվում են էական փոփոխություններ: Այդ փոփոխությունները պայմանավորված են ոռոգման, խմելու և տնտեսական այլ նպատակների համար օգտագործվող ջրառների փոխազդեցություններով, ինչպես նաև լեռնահանքային և արդյունաբերական այլ օբյեկտների ներգործություններով: Ի տարբերություն հենակետային կամ ազգային ցանցի երկարատև դիտարկումների, հատուկ ցանցում դիտարկումները կատարվում են սահմանափակ ժամանակահատվածում: Հետևաբար, ազգային (հենակետային) ցանցի դիտակետերում կատարված երկարատև դիտարկումներով ստանում ենք տարածաշրջանում կատարվող ընդհանրացված փոփոխությունները, իսկ հատուկ ցանցում` լոկալ տեղամասում կատարված փոփոխությունները: Հատուկ ցանցի դիտակետերում կատարվող փոփոխությունների որակական և քանակական ցուցանիշները միշտ գերազանցում են ազգային ցանցի դիտակետերի ցուցանիշներին: Այդ պատճառով դրանք չեն կարող բնորոշ լինել ամբողջ հիդրոերկրաբանական շրջանի համար և չկանխելու դեպքում կարող են տարածվել մեծ մակերեսներով, որը ներկայումս կատարվում է Արարատյան արտեզյան ավազանում (Արարատյան դաշտավայրում):
        2. Ստորերկրյա ջրաղբյուրի անձնագիրն իրենից ներկայացնում է տվյալ ջրաղբյուրը ձևավորող հիդրոերկրաբանական պայմանների (բնակլիմայական, երկրաբանական, ջրերի սնման, ձևավորման, բեռնաթափման և այլն) և  պարամետրերի (ջրերի ծախսի, ջերմաստիճանի, ջրատար հորիզոնի հզորության, մակարդակի իջեցման, ֆիլտրացիոն հատկությունների և այլն) ընդհանրացում:

Անձնագիրը պարտադիր  է բոլոր ստորերկրյա ջրաղբյուրների համար, այն հարստացնում և լրացնում է տվյալների բանկը, որը պայմանավորում է ստորերկրյա ջրերի ռացիոնալ կառավարումը: Այն պետք է կազմել բոլոր ջրաղբյուրների համար, որպես հիդրոերկրաբանական տեղեկատվության անքակտելի բաղկացուցիչ մաս:
3. Ջրային ռեսուրսների պահպանումն աղտոտումներից հանդիսանում է շրջակա միջավայրի պահպանության կարևոր բաղկացուցիչ մասը:
 Ջրային ռեսուրսների աղտոտումը պայմանավորված  է պատահական, նախօրոք հիդրոերկրաբանական պայմանները չուսումնասիրված  վայրերում արդյունաբերական, կենցաղային և գյուղատնտեսական հեղուկ և պինդ թափոնների արտանետումներով և կուտակումներով: Աստիճանաբար աղտոտվում են մակերևույթային ջրերը, աէրացիայի  գոտու գրունտները  և ստորերկրյա ջրերը:  Աղտոտումն առաջին հերթին նկատվում է մակերևույթային ջրավազաններում, որտեղ թափվում են անբավարար մաքրված արդյունաբերական, քաղաքների և բնակավայրերի կենցաղային-տնտեսական հոսքերը կամ կեղտաջրերը: Ստորերկրյա քաղցրահամ ջրերը, որոնք լայնորեն օգտագործվում են խմելու-կենցաղային ջրամատակարարման համար, մակերևույթային ջրերի հետ ունեցած հիդրավլիկ  փոխկապվածության  պատճառով  գտնվում են աղտոտման վտանգի տակ: Այն կարող է կատարվել ինչպես աղտոտման օջախներից, այնպես էլ կեղտաջրերով ոռոգելի տարածքներից ջրերի ներծծման շնորհիվ:
       Համաձայն ջրային  օրենսգրքի  99-րդ հոդվածի  7-րդ կետի  կեղտաջրերի արտահոսքը դեպի ջրային ռեսուրս  հնարավոր է միայն  համապատասխան թույլտվության դեպքում, իսկ  ստորերկրյա ջրերի պահպանման գոտիներում, համաձայն նշված  հոդվածի 9-րդ կետի,  դրանք սահմանափակվում կամ արգելվում  են:  ՀՀ ջրային օրենսգրքի   121-րդ  հոդվածի      17-րդ և 19-րդ կետերի  համաձայն   կառավարությունը 2003թվականի հուլիսի 10-ի  <<Կեղտաջրերի և ցամաքուրդային ջրերի ընդունման համար կլանող հորատանցքերի, սպառված հանքավայրերի,հանքահորերի ու բաց հանքերի օգտագործման և արտահոսքի թուլտվության կարգը հաստատելու մասին>>    982-ն որոշմամբ  հաստատել է արտահոսքի  թույլտվության կարգը դեպի ընդերք,  իսկ ջրային ռեսուրսներ թափվող  կեղտաջրերի սահմանային թույլատրելի արտահոսքի չափաքանակների  որոշման մեթոդների  մշակումը հանձնարարել է ՀՀ բնապահպանության նախարարությանը: Վերոհիշյալ  հոդվածների  և կառավարության  10.07.2003թ. N982-Ն որոշման  հիման  վրա ՀՀ բնապահպանության նախարարի 10.12.2003թ. N464-Ն հրամանով` հիմնվելով ՍԹԱ –ի որոշման միջազգային չափանիշների վրա հաստատվել  է ջրային ռեսուրսներ թափվող կեղտաջրերի   չափաքանակների  հաշվարկման մեթոդիկան:

   Հայտնի է, որ աղտոտված մակերևութային հոսքի  ներծծման  հետևանքով  ստորերկրյա  ջրերում  կատարվում են  որակական և քանակական  փոփոխություններ, որոնք  բացասաբար  են անդրադառնում  դրանց որակի  վրա:  Վերջին հաշվով աղտոտվում են  խմելու  համար պիտանի  քաղցրահամ  ստորերկրյա ջրերը:

   ՀՀ ջրային օրենսգրքի  19-րդ հոդվածի  4-րդ  և 5-րդ կետերով  ջրային ռեսուրսների մոնիթորինգ  իրականացնող  պետական մարմնից պահանջվում է ապահովել տվյալներ ջրային ռեսուրսների վրա մարդածին  ազդեցությունների  հետևանքների` ներառյալ աղտոտման, կեղտաջրերում  գտնվող նյութերի կազմի և քանակների վերաբերյալ:

   ՀՀ բնապահպանության  նախարարության համակարգում գործող <<ՀՄԿ>> ՊՈԱԿ-ը  հիդրոերկրաբանական  այլ  հետազոտությունների հետ  միասին  կատարում      է     նաև      ստորերկրյա   ջրերի      որակական   և   քանակական  
փոփոխությունների ուսումնասիրություններ: Ուսումնասիրությունների  ընթացքում     բացահայտվում    են   փոփոխություններ,    որոնք   արտածին  այլ  գործոնների հետ  միասին  պայմանավորված  են  աղտոտված  մակերևութային հոսքի  ներծծմամբ (հողատարածքների  ոռոգում  աղտոտված  ջրերով, արդյունաբերական  հոսքերի  բացթողումներ, ջրմուղ կոյուղուց  կատարվող  կորուստներ և  այլն):

       4. Ջրառի շահագործվող  հորատանցքերում  բազմաթիվ  տարիների ընթացքում կատարվում են  տարբեր փոփոխություններ` ջրատար հորիզոնի խցանում մանր ավազային  կամ փոշենման մասնիկներով, ջրառի մասնակի  կամ լրիվ իջեցում, ամրակապվող  խողովակների քայքայում, տնտեսական  պատճառներով ջրառի  դադարեցում և այլն: Անհրաժեշտություն է առաջանում  հորատանցքերի մաքրման, դրանց լիկվիդացման, կոնսերվացման  կամ  նորերի հորատման:
        Հորատանցքերի  մաքրման  դեպքում, եթե հանքավայրում  կամ տվյալ տեղամասում  չի կատարվում  ջրերի պաշարների  սպառում, վերականգնվում է  ջրառի նախկին քանակը: Ամրակապվող խողովակների  քայքայման հետևանքով լավորակ և վատորակ ջրերով  ջրատար հորիզոնների ջրերը  միախառնվում են,   խմելու  համար պիտանի  ջրերը դառնում են  անորակ: Նման  պայմաններում   որակյալ   ջրերի    պահպանումը    հնարավոր է   միայն  հորատանցքերի լիկվիդացման շնորհիվ, իսկ ջրառի անհրաժեշտության  դեպքում պետք է  հորատել նորը: Երբեմն,  չնայած հորատանցքերի  տեխնիկական բարվոք վիճակին,  տնտեսական պատճառներով  դադարեցվում է ջրառը: Նման պայմաններում հորատանցքը կոնսերվացվում է հետագայում շահագործելու  նպատակով:

        Վերոհիշյալ  աշխատանքների կատարումը նպաստում է ստորերկրյա ջրերի  շահագործական պաշարների պահպանմանը, դրանց  գնահատմանն ու վերագնահատմանը, ինչպես նաև  ռացիոնալ կառավարմանը:

         <<ՀՄԿ>> ՊՈԱԿ-ի դաշտային  հիդրոերկրաբանական մոնիթորինգի արդյունքները կայուն հիմք  են հանդիսանում անհրաժեշտ  նախագծա-նախահաշվային  փաստաթղթերի կազմման  համար և ապահովում են  աշխատանքների կատարման բարձր որակը:

        5. Ստորերկրյա յուրաքանչյուր ջրաղբյուր  Հայաստանի Հանրապետության   բարդ երկրաբանական  կառուցվածքի պայմաններում բնորոշվում է հիդրոերկրաբանական առանձնահատկություններով: Վերջինները դրսևվորվում են  ջրատար հորիզոնների  տեղադրման խորությամբ և դրանց հիդրավլիկ կապով, ստորերկրյա ջրերի վերակնգնման մակարդակով, աէրացիայի  գոտու գրունտների  հզորությամբ, լիթոլոգիական կազմով և ֆիլտրացիոն  հատկություններով, հնարավոր աղտոտվող օբյեկտների  և ջրաղբյուրների  հեռավորություններով, ջրատար ապարների  հիդրոդինամիկ  պարամետրերով և այլն: 

        Վերոհիշյալ աշխատանքները կատարվել  են <<Հիդրոերկրաբանական մոնիտորինգի կենտրոն>> ՊՈԱԿ-ի գործունեության  ընթացքում:

         Նշված պարամետրերի  հիման վրա է գնահատվում  տվյալ ջրաղբյուրի պաշտպանվածության աստիճանը, ինչես նաև նախագծվում նրա  սանիտարական  պահպանման  գոտիները:
ՀՀ բնապահպանության նախարար                 Արամ Հարությունյան
ՏԵՂԵԿԱՆՔ
Իրավական ակտն ընդունելու կապակցությամբ ՀՀ պետական բյուջեում
ծախսերի կամ եկամուտների փոփոխման վերաբերյալ
<<Հայաստանի Հանրապետության կառավարության 2005թ-ի սեպտեմբերի 8-ի  N1616-Ն <<Հիդրոերկրաբանական մոնիտորինգի կենտրոն   պետական ոչ առևտրային կազմակերպություն ստեղծելու մասին>> որոշման մեջ լրացումներ կատարելու մասին>> Հայաստանի Հանրապետության կառավարության որոշման նախագծի ընդունման հետ կապված Հայաստանի Հանրապետության պետական բյուջեի եկամտային և ծախսային մասերում փոփոխություններ չեն նախատեսվում:
ՏԵՂԵԿԱՆՔ
Իրավական ակտերում փոփոխություններ և լրացումներ կատարելու մասին
<<Հայաստանի Հանրապետության կառավարության 2005թ-ի սեպտեմբերի 8-ի  N1616-Ն <<Հիդրոերկրաբանական մոնիտորինգի կենտրոն   պետական ոչ առևտրային կազմակերպություն ստեղծելու մասին>> որոշման մեջ լրացումներ կատարելու մասին>> Հայաստանի Հանրապետության կառավարության որոշման նախագծի ընդունման հետ կապված այլ իրավական ակտերում փոփոխություններ և լրացումներ չեն նախատեսվում:
